
Kutub-e-Ahadith Ki Mukhtalif Agsam Ka Taaruf

Nabi Kareem &5 ke zamane mein Sahaba ne Quran ke sath sath Ahadith bhi likheen. Baad mein
Tabieen aur Taba Tabieen ke dour mein tagwa mein kami aur hifze ki kamzori ke baais Ahadith ko
kitabi shakal di gayi. Mukhtalif tarz ke majmuat-e-hadith murattab kiye gaye, jin mein se chand
aham agsam "Al-Jaami", "As-Sunan", "Al-Musnad" aur "Al-Juz" hain.

Al-Jaami

Al-Jaami aisi kitaab ko kehte hain jisme ageeda, ibadaat, tijarat, nikaah, seerat, fitna, adab,
tafseer, aur tareekh jese har mozoo par ahadith shamil hoon. Do mashoor Jaami majmouat mein
Sahih Bukhari aur Jaami Tirmizi shaamil hain, jin mein tamam mozuaat ka ihata kiya gaya hai.

As-Sunan

Sunan woh kitaaben hain jin mein fighi abwaab ke mutabiqg ahadith jama ki gayi hain. In mein
tamam mozuaat ka ihata nahi kiya gaya balke zaroori masaail par ahadith jama ki gayi hain.
Sunan Abu Dawood, Sunan Nisai, Sunan lbn-e-Maja waghera is ki misaalen hain.

Al-Musnad

Musnad aisi kitaab ko kehte hain jisme har sahabi ki tamaam riwayaat ko jama kiya jata hai,
chahe woh kisi bhi mozoo par hoon. Musnad ki tarteeb ya toh huroof-e-tahajji ke hasab se hoti
hai ya mashoor sahaba ki riwayaat ko pehle bayaan kiya jata hai.Musnad lil Imam Ahmed lbn
Hambal <! do>) ,Musnad Abu Yala aur Musnad Abu Dawud at Tayalisi ma'arof kitabien hai.

Al-Juz

Al-Juz aisi kitaab ko kehte hain jisme ya toh ek hi sahabi ki tamaam riwayat ko jama kiya jata hai,
ya kisi ek khaas mozoo par ahadith ko jama kiya jata hai, jaise Imam Bukhari ki Juz Rafa-ul-Yadain.

Kutub Al-llal

Ilal aisi kitaabon ko kehte hain jinhon mein zaeef ahadith ke asbaab bayaan kiye jate hain. Imam
Darqutni aur Ibn Abi Haatim ki kitaab Al-llal,is ki misaalien hain.

Arba’een

Arba’een aisi kitaab ko kehte hain jisme chaalis ahadith ko jama kiya jata hai, chahe woh kisi ek
mozoo ya mukhtalif mozuaat par hoon. Sab se mashhoor Arba’een, Imam Nawawi <0 da>y ki hai.

Hifz-e-Ahadith Ki Fazilat

Nabi & ke zamane mein Sahaba-e-Kiram ahadith ko hifz kiya karte thay, aur is amal ki badi fazilat
hai. Nabi # ne hadees sunne, yaad karne, aur aage pohanchane walay ke liye dua di ke Allah
uske chehre ko roshan karne.Rasool Allah & ne farmaya: Allah us shakhs ko taro taza rakhe jo
hum se hadith sune, phir usay yaad kare aur doosron tak pohncha de.Sahih Muslim ki riwayat
hai:”Jis ne ilm ki talaash ke liye kisi raste ko ikhtiyar kiya, Allah uske liye jannat ka rasta aasaan kar
deta hai.”

Chaalis Ahadith Hifz Karne Ki Riwayaat

Chaalis ahadith hifz karne ki fazilat par waarid tamaam riwayaat zaeef hain, lihaza khaas chaalis
ahadith yaad karne ki koi khaas fazilat sabit nahi hai.

Arba’een Nawawi Ki Khaasiyat

Arba’een Nawawi ki khaasiyat yeh hai ke isme sirf sahih ahadith shamil ki gayi hain, aur zyada tar
ahadith Bukhari wa Muslim se li gayi hain. Ahadith ke alfaaz mukhtasir hain magar ma'ani mein
bohat wasat rakhte hain.

Jawaami-ul-Kalim Ki Wazaahat

Jawaami-ul-Kalim woh ahadith hain jinke alfaaz mukhtasir hote hain magar ma'ani aur masaail
mein bohat wasi hote hain. Nabi & ne farmaya ke Allah ne mujhe Jawaami-ul-Kalim ata
farmaaya, yani mukhtasir alfaaz mein wasi ma'ani.Abu Huraira << 0 w2 riwayat karte hain ke
Rasool Allah & ne farmaya:"Mujhe sabiq ambiya par cheh(6) cheezon ke zariye fazilat di
gayi:Mujhe jawaami’ul kalim diya gaya..”

